
UNIVERSITAS CATHOLICA SOPHIA

27 aprilis 1960

Eminentissime Domine,

Inclusa in his litteris inveniet Eminentia Vestra quaedam proposita
quae praeparata a Professotibus Facultatis Theologicae huius Univer-
sitatis mittuntur ad Commissionem Antepraeparatoriam Concilii,
Restat mihi annotandum, me cum his quae ita humilliter propo-
nuntur, toto ex animo congtuere. Immo quoad usum linguae verna-
culae, praesertim in scholis philosophiae ac theologiae, necnon in reci-
tatione breviarii per clerum, et in aliquibus partibus Missae, certe in
regionibus Missionum plus renovandum esse humiliter puto quam quod
proponitur caute a facultate theologica huius universitatis.

Optimum successum opetis ingentis orans et adprecans toto ex corde

Eminentiae Vestrae servus in Christo

NikorAus Lunmer, S. 1.
Rector Universitatis



I. PARS DOGMATICA

1. Opinamur nullam necessariam esse in praesenti definitionem
“dogmaticam. Nulla enim videtur dari hodie quaestio dogmatica, quae
definitionem Conciliarem necessariam reddat. Errores infidelium et hae-
reticorum iam saepe sufficienter condemnati sunt; nec videntur exorti
esse errores novi, tanti momenti, qui tractationem Conciliarem merean-
tur. Definitiones dogmaticae vero, nisi cogente necessitate, satius omit-
tuntur: magis enim provocant adversarios ad impugnandam fidem Ec-
clesiae, quam eos ad fidem attrahunt.

2. Cum fidei in Gentiles propagandae et instruendis ad hoc sacet-
dotibus indigenis intenti simus, non possumus non notare maximum
scandalum et obstaculum conversionis esse tot schismata inter Christia-
nos. Ecclesia Christi vera ubi sit, ab infidelibus saepe vix discerni potest;
immo non pauci, de vera idea Ecclesiae desperantes, omnem Ecclesiam
respuunt, profitentes « Christianismum sine Ecclesia ». In his adiunctis
exspectamus promulgari a Concilio solemnem invitationem ad omnes
christianos, ut se uniant Ecclesiae Catholicae, qua in invitatione positive
et breviter ita exponatur doctrina de Ecclesia, efusque necessitate et
natura (apte complendo doctrinam Concilii Vaticani I), ut et infideles
et christiani separati in Romana Ecclesia conspiciant, quod sibi deest,
et ad eam velut ad paternam domum ingrediendam alliciantur.
Expositionem vero optaremus fieri fere in hunc modum:
Introductionis instar declaretur unum Mediatorem Dei et hominum,
hominem lesum Christum, generis humani universali et aeterna Re-
demptione inventa, ut divinos Redemptionis fructus decursu saecu-
lotum toto generi humano communicaret, catholicam instituisse Eccle-
siam usque ad finem saeculorum duraturam.

Explicetur deinde Ecclesiam esse corpus Christi, cutus Caput ipse
Christus, membra vero fideles sunt. Addaturque enucleatio, cur ratio
Capitis Christo conveniat, nempe: -

1) quia suis verbis, quae numquam transibunt, Evangelium ab
Ecclesia omnibus gentibus praedicandum annuntiavit;
2) quia per merita vitae et passionis ac mortis suae Ecclesiam sibi
acquisivit; A

3) quia Apostolis, eorumque successoribus, - potestatem tradidit
suo nomine. docendi, regendi et. sanctificandi homines, simulque Spiti-

tum Sanctum cum eis semper mansurum pollicitus est, quem ad Pa-
trem reversu in die Pentecostes ad eos misit;

4) quia B. Petro, quem Principem Apostolorum constituit, ejus-
que successoribus munus contulit pascendi omnes oves ab Ipso re-
demptas;

5) quia etiam nunc Ecclesiam regit et gubernat, sive directe in
cordibus hominum operando, sive per eos, quos operis sui vicarios
voluit pracesse pastores, oves suas pascendo.

Hic opportune explicetur non tolli nec minui per munus Summi
Pontificis, aliorumque Episcoporum, dignitatem Christi, tamquam unius
Capitis Corporis Fcclesiae: sunt enim Petrus, eiusque in primatu suc-
cessotes, nonnisi Christi vicarii; Episcopi quoque ceteri, qui in Aposto-
lorum locum successerunt, nonnisi Christi nomine assignatos sibi greges
pascunt ac regunt. Proinde etsi multi sint pastores, non est nisi unus
Princeps Pastorum, unumque Caput primarium Corporis Ecclesiae,
nempe Christus Dominus.

Ad intimam deinde rationem influxus Christi Capitis transeundo
eamque magis enucleando explicetur, quomodo Christus in singula
membra Ecclesiae vim virtutemque influat, eosque eo fere modo alat ac
sustentet, quo cohaerentes sibi palmites vitis nutrit, facitque frugiferos.
Ipse est enim, qui singulis fidelibus lumen fidei infundit, singulisque sin-
gulas gratias eligit, determinat, distribuit: nullus siquidem salutaris
actus haberi potest, qui ex eo, tamquam e suo fonte non profluat.

His absolutis, exponatur Ecclesiam esse corpus unum, eiusque mem-
bra sive cum Capite, sive cum invicem arctissimis nexibus coniungi.
Enumerentur deinde isti nexus qui sunt:

tum externi: scilicet efusdem fidei professio, eorundem commu-
nio sacramentorum, participatio in celebratione eiusdem FEucharistiae,
earundem legum obsetvantia, eadem suis Episcopis, atque Episcopo
Romano, tamquam Christi Vicario oboedientia, — quibus nexibus mem-
bra Ecclesiae in unam societatem - visibilem coalescunt; :

tum interni: scilicet fides, spes et caritas; maxime vero ipse Spi-
ritus Sanctus, cui tamquam supremo invisibili principio attribuendum
est, ut omnes Corporis Christi partes tam inter sese, quam cum
Christo Capite coniungantur, totus in Capite cum sit, totus in Corpore,
totusque in singulis membris. Hunc Spiritum proprio effuso sanguine
Christus nobis in cruce meruit, illumque cum Feclesia ubetrima effu-
sione communicavit, ut exhiberet ipse sibi gloriosam Ecclesiam, non
habentem maculam aut rugam aut aliquid huiusmodi. Licet enim in
Ecclesia, cum peregrinatur a Domino, mali cum bonis, iusti cum iniustis
admixti vivant, jam nunc absque ulla labe refulget Mater Ecclesia in

sacramentis, in fide incontaminata, in legibus et monitis sanctissimis,
in caelestibus demum donis et charismatibus.

Demum exponatur Christum Ecclesiam suam infallibilitatis cha-
rismate instructam voluisse, ita ut quaecumque in rebus fidei et morum
_ubique locorum ab Episcopis Apostolicae Sedi adhaerentibus tamquam
definitive ab omnibus fidelibus tenenda tradantur, necnon quae sive
ab iisdem Episcopis in Concilium Oecumenicum adunatis, in concordia
cum Episcopo Romano, tamquam ab universa Ecclesia tenenda defi-
niantur, sive quae ab ipso Romano Pontifice ex cathedra loquente do-
ceantur, ea pro infallibiliter veris habenda sint.

In conclusione demum exoretur clementissimus Pater coelestis, ut
Ecclesiam unam, sanctam, catholicam et apostolicam regere et guber-
nare, omnesque homines ad hoc unum ovile Filii sui adducere dignetur.

Cum unionis maxima inimica sit omnis species supetbiae, id scien-
tissime agendum erit, ut humilitas in omnibus sentiatur. Hinc arbitra-
mur non inopportunum ad manifestationem Spiritus Christi fore, ut
huic expositioni fidei atque ad unionem invitationi adiungatur aliqua
confessio propriae culpae, collectivae atque historicae, erga fratres sepa-
ratos, erga Iudaeos et etiam infideles, qua scilicet aliqui christiani, filii
Ecclesiae, non ut vicarii divini, sed ut homines fragiles, obliti cuius
sint spiritus, caritatem debitam neglexerunt.

Denique optaremus, ut haec omnia apte proponantutr non Latinitate
solemni et litteraria, quae etiam in linguas Orientales verti vix posset,
sed adhibeatur, quantum fieri potest, stylus simplex ac brevis, cum
unctione verborum Evangelicorum et Apostolicorum, quibus omnes
ex lectione S. Scripturae assueti sunt et quae etiam a rudioribus facile

intelleguntur.
PARS LITURGICA

1. Ut idea Ecclesiae superius exposita ad rei veritatem perducatur,
multum conferre censemus renovationem aliquam liturgicam, quae ma-
gis occurrat indigentiis et iustis desideriis eorum, ad quorum utilitatem
instituta est liturgia. Quamvis enim unitas aliqua cultus historica et
geographica omnino desideranda est, tamen formae et symbola, quibus
utitur liturgia, non omnibus aetatibus et regionibus similiter conveniunt,
neque a diversis populis aequali modo intelleguntur. Ecclesiam antiquitus
in ritibus et linguis liturgicis adhibendis peculiaritati populorum ma-
gnam libertatem commisisse diversitas mira rituum antiquorum - testa-
tur. Porro homines Extremi Orientis formas exteriores magni facere,
_artes ac methodos proprias excolere consueverunt; itaque ad liturgiam

quoque ipsorum menti et usibus magis accommodatam excolendam op-
time dispositi esse videntur. Cum vero rituum et textuum determinatio
atque in singulis adaptatio, ut dicitur, a centrali auctoritate perfici vix
possit, commendabile ducimus, ut Ecclesia, statutis normis generalibus
et reservato sibi approbationis iute, maiorem libertatem in rebus litur-
gicis determinandis concedat antistitibus vel Conciliis regionalibus, et
id in primis curet, ut in varietate materiali unitas spiritualis conservetur.

2. In his vero quaestio linguae liturgicae maioris momenti esse
cotidiana experientia docemur. Lingua latina, cum a linguis populorum
occidentalium non valde distet earumque quasi mater communis sit, in
Oriente tamen semper alienissima apparebit, nec unquam animi Orien-
talium adeo movebuntur, si in iis quae sunt ad Deum, oporteat eos uti
lingua tam alienae culturae. Praesertim sactae Missae Liturgia, quae in
decursu historiae optima occasio instructionis et orationis popularis
facta est, ab hoc fine assequendo frustratur vel saltem valde impeditur,
si verba sacerdotis a fidelibus non intelliguntur. Ideo opportunum du-
cimus, ut in partibus Missalis, quae fidelium auditui destinantur, usus
linguae vernaculae sacerdotibus permittatur. Textus, quatenus ex
S. Scriptura non sumuntur, ad sensum libere vertantur, vel novi com:
ponantur ad mentem linguae vernaculae.

3. Lectio S. Scripturae, quae fit inter Missam, per cyclum unius
anni, opportuniore modo distribuatur.

4. Alia difficultas, Liturgiae adnexa, quae quidem ubique terrarum

sentitur, sed praesertim in terris missionum, ubi festa liturgica publice
non agnoscuntur, est diversitas calendarii liturgici et civilis ob muta-
bilitatem temporis paschalis. Tam multum iuvaremur, si calendarium
anni ecclesiastici ita confici possit, ut dies Paschatis quovis anno in
primam cadat Dominicam mensis Aprilis. Cavendum tamen erit, ne
propter hoc novae oriantur dissensiones cum aliis coetibus christianis,
ideoque obtinenda videtur eorum cooperatio in hac re.
. Praeterea, ut cyclus anni liturgici melius appareat, quaedam festa
recentiora Christi Domini ac B. M. Virginis, quae nec huic cyclo ap-
tantur, nec universali devotione populorum coluntur, ex universali ca-
lendario sublata, pro. aliquibus locis reserventur. Fadem ex ratione
numerus festorum Sanctorum in tota Ecclesia celebratorum multum
diminuatur; Officium vero. Dominicale nonnisi a Festis Duplicibus Pri-
mae Classis impediatur.

5. Laborantes in formatione cleri indigeni quasi manibus tangere
possumus, quantum sit oneri illis, labote sive studii sive apostolatus
iam nimis oneratis, petsolutio divini officii quotidiana. Ideo reforma-
tionem aliquam omnino necessariam arbitramur. Non quod linguam

latinam, sacerdotibus ob multas et notissimas rationes necessariam abo-
lere velimus, sed ut recitatio computetur fempore, nec sacerdos tenea-
tur ultra unam horam recitando Breviario impendere, licet lente pro-
nuntians non totum intra horam absolvere possit. Constat enim haud
paucos sacerdotes indigenos duobus et quandoque tribus horis indigere
ad totum officium laboriose persolvendum.

Mulieribus religiosis vero, quae secundum suas Constitutiones Of-
ficium divinum recitare tenentur, praescribatur recitatio in lingua ver-
nacula, ut verbum Dei quod legunt intellegentes ampliorem fructum
spiritualem haurire possint.

6. Praeterea quasdam mutationes ad iucundam ac fructuosam reci-
tationem Officii multum collaturas censemus, scilicet:
si materia lectionum S. Scripturae et Patrum ita melius per
annum distribuatur, ut quotidianae inserviat lectioni spirituali; neque
saepius in anno eadem homilia Patrum recurrat;

~si lectiones hagiographicae abbrevientur, magis in lucem ponant
notas individuales sanctorum, et historica fide dignae fiant. Pulcher-
rima « legenda » sanctorum antiqua utique plene excludenda non sunt,
sed cavendum est ne manifeste ficta pro veris tradantur;
si in recitatione privata Breviarii omitti possint ea omnia quae
Chorum supponunt, uti sunt dialogi, responsoria, etc.; ‘

si divisio Breviarii in « Horas » ita apte disponatur, ut inserviat
otationi matutinae, meridianae et vespertinae sacerdotum.

III. PARS DISCIPLINARIS

Cum multa in Iure Canonico aliisque decretis, quae ante saecula
pro populis Europae salubriter instituta sunt, nostris temporibus et
aliorum regionum conditionibus minus apta esse experiamur, aliquas
mutationes valde utiles fore ad fidem propagandam et unionem cum
fratribus separatis facilitandam censemus.

1. Lex leiunii et Abstinentiaec melius conditionibus aetatis nostrae
atque variis populorum moribus aptanda esse videtur. Etenim vg. lex
abstinentiae supponit populos catne vesci solitos, quibus abstinentia
a carnibus habeat indolem mortificationis, ideo in aliis regionibus, ubi
populus simplicior vix unquam carne vescitur, eius ratio non intelligi-
tur et superstitio videri potest. Committatur ergo Ordinariis singulorum
nationum, ut in sua regione eam fidelibus formam poenitentiae impo-
nant, quae ad bonum spirituale illorum maxime profuturum esse prae-
videtur. : o :

2. Etiam lex quietis dominicalis et festivae hodiernis conditionibug
adaptanda esse videtur. Optaremus praesertim ne labor corporalis fine
recreativo et non principaliter lucrativo susceptus amplius inter opera
vetita recenseatur.

5. Alia lex quae hodie difficillime urgeri potest est lex de prohi-
bitione librorum. Hoc praesertim in Iaponia obtinet. Nihil enim in
lapones, utpote de suo honore sollicitissimos, magis offendit, quam si
sibi diffidi ab Ecclesia videantur. Nam Catechumeni et Neophyti in sua
fide nondum firmi facile putant sibi ab Ecclesia aliquid abscondi, quod
doctrinam catholicam falsam esse demonstraret; infideles vero catholicis
illudunt, quod ab Ecclesia ad instar puerorum tractentur. Praeterea
fideles paucitate librorum catholicorum Taponicorum impediuntur, Ideo
hanc legem aegerrime ferunt. Modificationem ideo huius legis valde
utilem fore non dubitamus pro fide christiana propaganda et pro amore
fidelium erga Ecclesiam fovendo.

Utique Index Librorum Prohibitorum abolendus non est: normat
generales Codicis Turis Canonici de libris ipso iure prohibitis, atque
decreta’ particularia quibus libri quidam nominatim proscribuntur util-
lima sunt et erunt ad indicandum qui libri periculum commune per-
versionis fidei vel morum lectoribus non sufficienter formatis et prae-
munitis causare possint. Ne tamen huiusmodi « prohibitio » impediat,
quominus tales fideles bene formati et contra errores praemuniti, pro
quibus in casu concreto huiusmodi periculum prudenter timendum non
est, ex causa iusta et rationabili hos libros legere possint. Ut tamen
praecaveantur illusiones, statui posset, ne quis huiusmodi libros legat
absque prudenti confessarii consilio. Hoc modo tum securitati fidei
sufficienter provisum erit, tum magnum tolletur impedimentum conver-
sionis infidelium., ‘

Si vero Patribus Concilii opportunum esse non videbitur legislatio-
nem de prohibitione librorum modo supra indicato mitigare, enixe pe-
timus, ut saltem amplientur facultates concedendi dispensationem a lege,
ita ut omnes Confessarii habeant facultatem dispensandi pro casibus
‘particularibus, omnesque Ordinarii locorum habeant facultatem, etiam
delegabilem, concedendi viris selectis dispensationes genetales.

4. Spectato progressu scientiae Exegeseos inde a saeculo 1v prae-
sertim ultimis saeculis, etiam decretum Concilii Tridentini de editione
authentica S. Scripturae, scil. de Vulgata, reformandum esse videtut.
Speramus itaque Concilium conficiendam curaturum pro usu officiali
Ecclesiae revisam versionem Vulgatae, quac et simplicitatem styli latini
retineat et normas exegeseos scientificae modernae adaequet.

\

5. Ad promovendam unionem cum Ecclesia Orientali in specie
sequentia proponere optaremus. -

 Opinamur vix adesse spem — nisi Dominus miraculose interve-
niat — Orientales per traditionem tot saeculorum a nobis separatos uno
ictu ad Ecclesiam catholicam reducendi. Cum tamen in maxima parte
doctrinae atque in cultu (Sacrificio Missae) et in usu validorum Sacra-
mentorum nobiscum conveniant, nonne posset quaedam mitigatio fieri
in lege ecclesiastica’ prohibente communionem in Sactis cum eisdem?
Hoc modo corda fratrum separatorum efficacius ad veram Ecclesiae
unitatem disponentur et coram infidelibus (et atheis modernis) tolle-
retur grande scandalum, quod christiani iisdem donis coelestibus utentes
separati sunt. Haec concessio primus gressus maioris momenti ad veram
_unionem fieri poterit novaque « atmosphaera » pro aliis conatibus crea-
bitur. Attendendum est etiam quod in plerisque regionibus Orientis
christiani teligio tam arcte connexa est cum unitate nationis, ut via
conversionum individualium fere obstructa sit; ideoque communitates
christianae hierarchicae exsistentes, qua tales, ad unionem cum Ecclesia
Catholica duci debeant.

6. Ad eundem finem iuvaret, ita credimus, aliqua relaxatio et re-
formatio ecclesiasticae administrationis, inquantum a stricta « centra-
lizatione » ut dicunt, recedatur, et Ordinariis locorum maior auctoti-
tas et libertas concedatur. Introducendum igitur opinamur in admini-
stratione Ecclesiae illud principium « subsidiaritatis », quod in oecono-
tia sociali et nationali salubriter statuitur, ut scil. officialibus inferioribus
tantum permittatur iurisdictionis ac libertatis, quantum ipsi per se uti-
liter exercere valeant, id est, potestas non magis concentretur nec liber-
tas magis restringatur, quam ex natura rei necessarium est.

In concreto praesertim optaremus, ut Ordinariis locorum ipso iure
ampliores concedantur facultates dispensandi in rebus Turis Ecclesiastici,
ita ut pleraeque dispensationes quas S. Sedes regulariter concedere solet,
iam ab Ordinariis locorum concedi possint.

Optaremus etiam institutionem in variis orbis partibus tribunalium
regionalium pro casibus matrimonialibus in tertia instantia difudicandis.
Tali modo maior obtinebitur celeritas in his casibus saepe urgentissimis;
et insuper tribunalium regionalium Iudices, mores et linguam populo-
tum suae competentiae penitus cognoscentes, multos casus matrimonia-
les aequius et efficacius pertractare poterunt, quam Tudices quibus lin-
gua et mores populi sunt plene ignota.

7. Cum maximis nostris temporibus adversarius Ecclesiae sit Com-

munismus materialisticus, qui iniustitia sociali et paupertate quae in
mundo est callide abutitur, ut legem divinam et Ecclesiae intentionem

diffamet, Ecclesia omni modo niti debet, ut ipsa suo exemplo iustitiam
socialem promoveat. Ideo non solum iis operatiis, qui de Ecclesia vivuat,
iustam mercedem et amplam vivendi rationem concedere oportebit, sed
sacerdotes erga omnes pauperes et totum statum operatiorum specia.
lem curam et sollicitudinem exhibeant. Inter alia fere haec inculcanda
putamus:

Sacerdotes suo exemplo ostendant illum terrenarum trerum despec-
tum et amorem caelestium, quem alios docent. Vitent omnem speciem
luxus et cultum superfluum, quo invidiam pauperum excitarent; imiten-
tur paupertatem et abnegationem Christi Domini.

Sacerdotes porro « sentiant cum populo », scil. imbuti sint profun-
do « sensu sociali » quem vocant, id est maxime eis cordi sit promotio
boni status socialis operariorum; ideoque, quamvis in res politicas sese
immiscere non debeant, cutent, ut divites suas obligationes sociales
exsequantur; imitentur misericordiam Christi in pauperes et in divites
audaciam,

Haec fere sunt praecipua, quae de Concilio Oecumenico speramus
et humili cum reverentia submittimus.




